KEMENTERIAN
KEMAJUAN DESA DAN WILAYAH

TEKS UCAPAN PERASMIAN
YBRS. DATO’ ZULFIKRI BIN OSMAN
KETUA PENGARAH MARA

MAJLIS KONVOKESYEN PERDANA
INSTITUSI PENDIDIKAN MARA (IPMA) 2026
(SIDANG EMPAT)

TARIKH : 20 MEI 2026 (RABU) / 3 ZULHIJJAH 1447H
MASA KETIBAAN : 2.00 PETANG
TEMPAT : DEWAN MERDEKA

PUSAT DAGANGAN DUNIA (WTC) KUALA LUMPUR



PEMBUKAAN
Terima kasih saudara/i pengacara majlis.
i
” z N
MO ﬁ P —
[Salutasi sewajarnya]
Assalamualaikum Warahmatullahi Wabarakatuh, Salam
Sejahtera, Salam Perpaduan dan Salam Malaysia MADANI.

Cahaya pagi menyimbah ke tanah,
Angin berbisik membawa cerita,
llImu dikandung jadi amanah,
Mengangkat martabat bangsa dan negara.

MUKADIMAH: HARI PEMBUKTIAN DAN KESYUKURAN

1. Alhamdulillah, setinggi-tinggi kesyukuran dipanjatkan ke hadrat
Allah S.W.T. Dengan limpah kurnia-Nya, kita dapat berhimpun di
hari yang penuh bermakna ini untuk meraikan kejayaan 8,449
orang graduan daripada TVETMARA, yang dulunya dikenali
sebagai Institut Kemahiran MARA (IKM), Kolej Kemahiran Tinggi
MARA (KKTM) dan MARA-Japan Industrial Institute (MJll), serta
graduan daripada Kolej Profesional MARA.

2. Hari ini, kita bukan sekadar berkumpul untuk menyempurnakan
satu istiadat akademik, sebaliknya untuk turut menyaksikan detik
pembuktian; bahawa ilmu yang dituntut dengan sabar, kemabhiran
yang diasah dengan disiplin, dan amanah yang dipikul dengan
penuh tanggungjawab akhirnya membawa anak-anak ke pentas
kejayaan.



3. Tahniah kepada semua graduan. Pada hari ini, anda telah
membuktikan bahawa segala usaha dan penat lelah anda berjaya
membuahkan hasil. Kejayaan ini lahir daripada keberanian untuk
bermula, kesungguhan untuk bertahan, dan keazaman untuk
menamatkan apa yang telah dimulakan.

4. Setulus penghargaan juga saya rakamkan kepada para ibu
bapa, penjaga, pensyarah dan seluruh warga kerja MARA.
Sesungguhnya kejayaan para graduan pada hari ini ada doa ibu
bapa yang tidak pernah putus, bimbingan pensyarah yang tidak
mengenal jemu, pengurusan institusi yang bekerja dengan penuh
amanah dan sokongan MARA sebagai sebuah organisasi yang
terus percaya bahawa pendidikan ialah jalan paling bermaruah
untuk mengangkat martabat bangsa.

5. Mudah-mudahan majlis ini menjadi penawar kepada segala
penat lelah yang telah dilalui. Mudah-mudahan wajah dan
senyuman anak-anak yang diraikan pada hari ini menjadi saksi
bahawa setiap pengorbanan tuan-tuan dan puan-puan tidak sia-
sia dan doa yang dikabulkan.

DUNIA BAHARU KERJA: CABARAN, PELUANG DAN GAJI
BERMARUAH

Anak-anak graduan sekalian,

6. Anak-anak pada hari ini, bakal melangkah ke dunia pekerjaan
yang dipacu oleh kecerdasan buatan, automasi, ekonomi data
dan digital, teknologi pintar, mobiliti global serta persaingan bakat
yang semakin sengit.



7. Sijil, diploma dan ijazah adalah penting namun tidak lengkap
jika tidak disertai dengan kemahiran sebenar, sikap profesional,
daya tahan, keupayaan beradaptasi dan kesediaan untuk terus
belajar.

8. Inilah cabaran sebenar para graduan yang tidak hanya keluar
daripada institusi pendidikan dengan segulung diploma atau sijil
kemahiran tetapi keluar dengan tanggungjawab untuk
membuktikan bahawa pendidikan MARA telah membentuk insan
berilmu, berkemahiran, berakhlak, berdisiplin dan berintegriti.

9. Anda akan berdepan realiti kos sara hidup dan tuntutan untuk
memperoleh gaji yang bermaruah. Anda akan bersaing untuk
mencari pekerjaan dan memperoleh rezeki yang halal. Anda akan
menyandang pelbagai jawatan demi menyara keluarga tercinta,
membina kehidupan, membantu ibu bapa dan menyumbang
kepada bangsa dan negara.

MARA: TANGGA MOBILITI SOSIAL — DARI MRSM KE TVET
DAN PROFESIONAL

Anak-anak yang diraikan,

10. TVETMARA dan Kolej Profesional MARA merupakan antara
laluan terbaik yang dipilih oleh para graduan untuk mencapai cita-
cita masing-masing. Jangan berhenti di sini. Teruskan langkah
membina masa depan yang lebih bailk sama ada dengan
melanjutkan pengajian ke peringkat akademik yang lebih tinggi
atau melangkah yakin ke alam pekerjaan.



11. Kebolehpasaran graduan TVETMARA dan Kolej Profesional
MARA membuktikan bahawa pendidikan MARA bukan
pendidikan pinggiran tetapi pendidikan yang relevan, berdaya
guna dan selari dengan keperluan sebenar negara, dengan kadar
kebolehpasaran graduan TVET dan Kolej Profesional MARA yang
mencapai 97.22% pada tahun 2025 sekali gus mencerminkan
keupayaan graduan MARA memenuhi kehendak industri serta
bersedia menyumbang secara efektif dalam sektor strategik
negara.

12. Kejayaan ini turut diperkuatkan dengan jaringan seramai
238,027 alumni TVETMARA dan Kolej Profesional MARA yang
kini berkhidmat dalam pelbagai bidang serta menjadi tenaga kerja
mahir yang menyokong pembangunan negara. Sebagai generasi
MARA yang membentuk satu unified entity, semoga para
graduan sekalian dan seluruh alumni TVETMARA dan Kolej
Profesional MARA sentiasa berusaha untuk menyemai nilai
profesional, mahir, inovatif dan berjiwa usahawan.

KEJAYAAN DAN PENCAPAIAN IPMA

Hadirin yang saya hormati sekalian,

13. Kejayaan graduan hari ini mencerminkan kesinambungan
kecemerlangan ekosistem pendidikan MARA dan yang diraikan
bukan sahaja pencapaian individu, tetapi kejayaan Institusi
Pendidikan MARA merentasi Kolej Profesional MARA Bandar
Melaka serta TVETMARA Sri Gading, Jasin dan Sungai Petani.

14. Di KPM Bandar Melaka, pencapaian inovasi perniagaan
menyerlah apabila Nurhanisya Hazwin Hasrizan dan Muhammad



Eyzzat Aizan Suhaizan meraih Anugerah Perak dalam dua
pertandingan antarabangsa, International Business Innovation &
Ideas Competition 2024 dan International Finovation Quest 2024,
manakala Siti Nur lzzatul Athifah Saidi memenangi Anugerah
Gangsa Malaysia Start-Up Challenge 2025 di peringkat
antarabangsa.

15. Dalam agenda industri halal dan inovasi digital, projek
Halalogix meraih Pingat Perak di National Edu E-Gamification
Challenge 2025 dan Pingat Emas di International Innovation and
Invention Competition 2025, manakala inovasi Little Halal
Inspector memenangi Pingat Gangsa di IHC Osaka dan
ICOMPEX 2025. Pelajar KPM Bandar Melaka juga turut meraih
gelaran Johan TikTok Live MSU Competition 2025, serta tempat
kedua dan ketiga dalam BizQuiz dan Business Amazing Race
sempena MSU TITAN 2025. Manakala saudara Khalish Uzayr bin
Zadil Hayat memenangi Pingat Emas dalam Kejohanan Muay
Thai Amatur & Pro Pra SUKMA 1.0.

Hadirin yang saya muliakan,

16. Dalam bidang teknikal dan vokasional, Muhamad Nashrul
Zulkifli dari TVETMARA Sri Gading mencipta kecemerlangan
apabila meraih Tempat Pertama di ASEAN TVET Friendly Match
2025 dan seterusnya memenangi Pingat Emas serta gelaran
Best of Nation di WorldSkills Asia 2025 di Taipei. Pasukan
TVETMARA Sri Gading turut mengharumkan nama institusi
dengan Pingat Emas World Youth Innovation and Invention
Award Indonesia 2025. Sementara itu, TVETMARA Sungai Petani
memenangi Pingat Perak dalam pertandingan anjuran
Pertubuhan Arkitek Malaysia Annual Architecture Student Works
Exhibition 2025.

17. Kejayaan IPMA bukan sekadar diukur melalui pingat dan
anugerah, tetapi melalui keupayaan graduan MARA membawa
iImu ke dunia sebenar. Alumni teknousahawan TVETMARA Jasin



membuktikan hal ini apabila Firman Alias menerajui FB Garage
dalam industri automotif, Muhammad Fahmi Mohammad Diah
menggerakkan ekonomi setempat melalui FF Gemilang Maju
Enterprise, manakala Azizol Adam memimpin AZ TUNE Sdn. Bhd.
di Kuala Lumpur dengan pengalaman mengendalikan jenama
antarabangsa seperti Toyota, Ford dan Mercedes. Inilah bukti
pendidikan TVET yang bukan sahaja melahirkan tenaga kerja,
malah mencipta peluang pekerjaan.

18. Kepada para graduan yang diraikan pada hari ini, jadikan
kejayaan alumni anda sebagai cermin harapan. Mereka bermula
seperti anda, dan memilih untuk terus melangkah. Hari ini, nama
mereka menjadi sebahagian daripada naratif kecemerlangan
MARA.

AMANAH SEORANG GRADUAN MARA: KEPADA
KELUARGA, MASYARAKAT DAN NEGARA

Anak-anak MARA yang dikasihi sekalian,

19. Saya ingin meninggalkan anda dengan satu pesanan yang
saya anggap sangat penting: menjadi graduan MARA bukan
sekadar menerima sijil, tetapi menjunjung amanah keluarga,
masyarakat, MARA, negara dan ummah. Ukurlah kejayaan bukan
pada gaji atau jawatan, tetapi pada nilai diri.

20. Jadilah anak yang baik kerana ia adalah kejayaan yang paling
mulia. Jangan lupa keluarga; hargai ibu bapa dan sentiasa
kembali dengan kasih, hormat dan kesyukuran.

21. Jadilah juga duta MARA yang membuka laluan untuk adik-
adik selepas anda. Bantulah mereka melalui peluang Ilatihan
industri, pekerjaan, kolaborasi, bimbingan, nasihat dan contoh



teladan. Jangan menjadi generasi yang hanya menerima manfaat,
tetapi jadilah generasi yang memanjangkan manfaat.

PENUTUP
Hadirin yang dihormati sekalian,

Sebelum saya mengakhiri ucapan, izinkan saya menitipkan dua
rangkap pantun penutup:

Adat dijunjung pusaka watan,
llImu dijadikan suluh perjalanan;
Graduan MARA diasuh penuh keinsafan,
Memikul amanah membina peradaban.

Ada satu lagi pantun,

limu di dada jadikan senjata,
Amanah dijaga jangan terleka,
Anak MARA melakar dunia,
|zzah bangsa dijunjung selamanya.

Akhir kata, dengan lafaz Bismillahirrahmanirrahim, saya dengan
sukacitanya merasmikan Sidang Empat Majlis Konvokesyen
Perdana Institusi Pendidikan MARA 2026.

Sekian, wabillahi taufig walhidayah, Wassalamualaikum
Warahmatullahi Wabarakatuh.



